
      P.nr.555/18 

 

NË EMËR TË POPULLIT 

 

GJYKATA THEMELORE NË PRISHTINË-Departamenti i përgjithshëm, me 

gjyqtaren Anita Krasniqi Prenaj, me sekretaren juridike Fexhrie Tashevcin, në çështjen 

penale kundër të akuzuarit Sh.B., i akuzuar sipas aktakuzës së Prokurorisë Themelore në 

Prishtinë, PP.II.nr.7116/17, të datës 19.01.2018, me këtë ka kryer veprën  penale – 

Vjedhje e pyllit nga neni 358 par 1 të KPRK-së, duke vendosur lidhur me kërkesën e 

Prokurorisë Themelore në Prishtinë për dhënien e urdhrit ndëshkimor: dënim me  gjobë, 

më dt. 08.05.2018 mori: 

 

A K T G J Y K I M 

 

Pranohet kërkesa e Prokurorisë Themelore në Prishtinë PP.II.nr.7116/17, të datës 

19.01.2018, gjykata jep këtë 

 

URDHËR NDËSHKIMOR 

I akuzuari: 

 

SH.B., nga i ati R. dhe e ëma Z., e gjinisë A., i lindur më datë ..., me nr. personal ..., me 

vendbanim në fshatin V., Komuna e P., shqiptar, shtetas i Republikës së Kosovës. 

 

JANË FAJTOR 

Për shkak se: 

 

Më datë 29.10.2017, rreth orës 15:00, në vendin e quajtur “D. K. i A.”, njësiti menaxhues 

i pylltarisë së Prishtinës, Regjioni i Pylltarisë “R.”, Komuna e P., me qëllim të vjedhjes së 

druve është zënë duke prerë dru të llojit “Bung”, me dimenzione gjatësia 56,8 m, me 

diametër mesatar prej 8cm, me vëllim të gjithmbarshëm prej 3,50 m3, me çka Ekonomisë 

Pyjore të Prishtinës, i ka shkaktuar dëm në shumë prej 448€.  

 

- Me këtë kanë kryer veprën penale Vjedhje pylli nga neni 358 par. 1 të 

KPRK-së. 

 

Andaj, gjykata konform neneve 3, 7, 17, 21, 41, 43, 46 të KPRK-së,  si dhe neneve 365, 

495 të KPPK-së, shqipton këtë  

 

DËNIM ME GJOBË 

 

I akuzuari Sh.B., dënohet me gjobë në shumë prej 150€ (njëqind e pesëdhjetë euro), të 

cilën mund ta paguan me 3 këste mujore, duke filluar nga data e plotfuqishmërisë së këtij 

aktgjykimi. 

 

Nëse dënimi i shqiptuar në të holla nuk mund të ekzekutohet, gjykata të njëjtin do ta 

ekzekutoj duke i caktuar nga një ditë burgimi për 20€, të gjobës. 



 

Obligohet i akuzuari që në emër të paushallit gjyqësor të paguaj shumën prej 20€, nga 

dita e plotfuqishmërisë së këtij aktgjykimi. 

 

Pala e dëmtuar për realizimin e kërkesës pasurore juridike udhëzohet në kontest të 

rregullt civil.  

A r s y e t i m 

 

Prokuroria Themelore në Prishtinë, me aktakuzën PP.II.nr.7116/17, të datës 19.01.2018, 

ka akuzuar Sh.B. për veprën penale – Vjedhje pylli nga neni 358 par. 1 të KPRK-së, dhe 

ka ushtruar kërkesë për dhënien e urdhrit ndëshkimor me arsyetim se ka prova të 

mjaftueshme dhe të besueshme nga kallëzimi penal që vërtetojnë kryerjen e kësaj vepre 

penale nga i  pandehuri.  

 

Gjyqtari i çështjes me rastin e shqyrtimit paraprak të çështjes, konform nenit 493 të 

KPPK-së, gjeti se janë plotësuar kushtet nga neni 495 të KPPK-së, dhe pranoi kërkesën 

për dhënien e urdhrit ndëshkimorë si në dispozitiv të këtij aktgjykimi. 

 

Kjo gjykatë konsideron se provat e bashkangjitura në shkresat e lëndës, dhe atë:  

fletëparaqitja e rojës së pyllit, kallëzimi penal i sektorit të pylltarisë dt. 15.11.2017, si dhe 

foto dokumentacioni, të cilat gjenden në shkresat e lëndës.  

 

Vendimi për kompensimin e paushallit gjyqësor u mor konform nenit 450 të KPPK-së.  

 

Në bazë të nenit 463 par 1 dhe 2 të KPPK-së, pala e dëmtuar është udhëzuar në kontest 

civil për realizimin e kërkesës pasurore juridike. 

 

Nga sa u tha më lartë në bazë të neneve 365 e 495 të KPPK-së, u vendos  si në dispozitiv 

të këtij aktgjykimi. 

 

   GJYKATA THEMELORE NË PRISHTINË 

                                                  P.nr.555/18, të dt. 08.05.2018 

 

Procesmbajtësja,          G j y q t a r j a 

Fexhrie Tashevci          Anita Krasniqi Prenaj   

 

 

KËSHILLA JURIDIKE: 

Kundër këtij aktgjykimi – urdhëri ndëshkimor,  

i pandehuri apo mbrojtësi i tij mund të paraqesin 

kundërshtim në afatin prej 8 ditësh, nga dita e  

pranimit të tij, në këtë gjykatë.  


